
Predstavnik u EU Parlamentu upozorava na odgodu Pravila o zaštiti podataka do 2016.


Uz ozbiljne preostale razlike između Evropskog parlamenta i 28 zemalja članica, i dalje ostaje sumnja oko toga da li nova EU Uredba o zaštiti podataka (Data Protection Regulation DPR) može biti dogovorena prije kraja godine, reporter Parlamenta jučer upozorava (07. januar).

Njemački Zeleni član Evropskog parlamenta Jan Philipp Albrecht, potpredsjednik Odbora za civilne slobode Parlamenta, rekao je da neuspjeh da se dogovore nova pravila ostavlja evropske građane izloženim špijuniranju od strane stranih i evropskih sigurnosnih službi i kompanija.  
To je “loše za demokratiju”, rekao je Albrecht na brifingu u Evropskom parlamentu. 

Zakonodavni paket koji sadrži jednu direktivu i jednu Uredbu, predložene u januaru 2012, izglasan je tokom prvog čitanja u Evropskom parlamentu u martu 2014, prije evropskih izbora. Paket uključuje mjere za zaštitu podataka građana i ograničava njihovo korištenje od strane kompanija i obavještajnih službi. 

Raspon reformi proširio se nakon skandala oko SAD cyber špijunskog programa PRISM. Izašlo je na vidjelo da je Američka Agencija za nacionalnu sigurnost (NSA) primala informacije od velikih Internet kompanija o njihovim kupcima.
Informisana saglasnost
Paket sada sadrži arsenal mjera da bi se zaštitili lični podaci evropskih građana. Bilo koje kompanija koje pošalje lične podatke izvan Evropske unije bez dozvole može se suočiti sa značajnim kaznama, prema novom nacrtu. 

Međutim, problemi koji okružuju informisanu saglasnost za upotrebu podataka, sankcije, projektovana privatnost i birokratija i dalje ostaju izvori trenja između Parlamenta i EU zemalja članica predstavljenih u Vijeću Evropske unije, tvrdi Albrecht.  
Parlament i Evropska komisija žele da obrađivači podataka potražuju izričitu saglasnost od korisnika prije obrade podataka. Zemlje članice umjesto toga žele da takva saglasnost bude „nedvosmislena“, manje rigorozan test, tvrde članovi Evropskog parlamenta.

EU egzekutiva – potpomognuta zemljama članicama – predložila je maksimalnu kaznu za kršenje pravila kompanija do 2% globalnog prometa, dok zastupnici Evropskog parlamenta žele podići ovaj prag na 5%. 
Njemačka, Francuska i Velika Britanija zadržavaju diskusije 
U međuvremenu, zemlje članice i dalje su skeptične prema tzv. one-stop-shop pristupu predloženom u Uredbi za zaštitu podataka, koja će omogućiti građanima da se žale lokalnim organima za zaštitu podataka u vezi kršenja bilo gdje unutar bloka od 28 zemalja.  
Albrecht kaže da Njemačka, Francuska i Velika Britanija zadržavaju pregovore.

Njemačka zabrinutost fokusirana je na to kako bi Uredba mogla potkopati suverenitet moćnih državnih regija, ili Pokrajina, u odnosu na saveznu vladu.
Njemačka i Francuska osjetljive su na ideju da bi se o problemima podataka odlučivalo u manjim zemljama članicama sa slabije uspostavljenom tradicijom zaštite podataka, rekao je Albrecht. Velika Britanija i dalje se protivi ideji Uredbe, preferirajući ideju usvajanja direktive od strane EU. 
“Ako ministri žele Uredbu, na Vijeću je da je dostave. Ako žele omogućiti kompanijama da se samo-regulišu, moraju pojačati prava pojedinca, da bi prevladali sve ovo, sa jačim nivoima zaštite,“ kaže Albrecht. Dodao je da trenutni vremenski okvir Uredbe ima za cilj da postigne opšti stav o Uredbi do sredine godine, ostavljajući oko šest mjeseci za finaliziranje dogovora. 

Odgađanje će ohrabriti špijunažu
Albrecht je upozorio kako će neuspjeh da se dogovori Uredba, ohrabriti i povećati špijunažu građana u Evropi od strane sigurnosnih službi. Parlamentarni zastupnici podupiru napore SAD tehnološkog kompanije Microsoft da izbjegnu otkrivanje podataka američkim vlastima, pohranjenih od strane svog irskog Ureda.

“Američkim vlastima ne bi trebalo biti dopušteno da zahtijevaju podatke od kompanija sa sjedištem u EU, a Komisija bi trebala podržavati taj stav,“ kaže Albrecht, priznajući da čak unutar EU, sigurnosne službe uživaju široke ovlasti za pristup ličnim podacima.

“Nijedno EU pravilo ne obavezuju sigurnosne službe i državna sigurnost je crna rupa evropskog prava,“ rekao je, dodajući: „To je razlog zašto je uvođenje nove Uredbe tako neophodno da bi ograničilo količinu podataka kojima se može lako pristupiti.“ 

Prošle godine (22. septembra) Parlamentarna delegacija iz 16 različitih zemalja članica Evropske unije, okupila su se u Parizu na međuparlamentarnom sastanku, kojim su pozvali EU da brzo usvoji paket zakona o zaštiti ličnih podataka. 

Zajednička deklaracija, usvojena od strane predstavnika njemačkog, austrijskog, belgijskog, hrvatskog, francuskog, grčkog, mađarskog, litanijskog, luksemburškog, nizozemskog, portugalskog, češkog, rumunjskog, britanskog, slovačkog i švedskog parlamenata, pozvala je evropske zakonodavce da usvoje Uredbu „do 2015“. 
VREMENSKI okvir
· do juna 2015: Indikativni datum do kojeg se treba postići uobičajeni opšti stav o Uredbi o zaštiti podataka od strane Parlamenta i zemalja članica. 
EXTERNI LINKOVI: 

Evropski parlament
· Rezolucija na prijedlog za direktivu o zaštiti pojedinaca glede obrade ličnih podataka 12.3.2014.
Link na članak: http://www.euractiv.com/sections/infosociety/eu-lawmaker-warns-data-protection-rules-delay-till-2016-311100 
